
Cael trafferth darllen y cylchlythyr yma? Darllenwch ef yn eich porwr. 

Hwyl fawr wrth Claire Bassett 
 
Mae hi wedi bod yn fraint i arwain y Comisiwn Etholiadol dros y tair 
blynedd ddiwethaf a chwarae rhan yng ngoruchwylio ei esblygiad i 
reoleiddiwr modern yn wynebu'r heriau i'r system etholiadol yn yr 
unfed ganrif ar hugain. Mae hwn wedi bod yn gyfnod o 
ddigwyddiadau etholiadol digynsail, ac rwy'n siŵr eich bod chi, fel fi 
yn ymwybodol iawn o'r angen i brosesau etholiadol barhau i gael ei 
moderneiddio er mwyn cyrraedd disgwyliadau pleidleiswyr. 
 
Rwy' am dalu teyrnged i staff etholiadol ledled y DU sy'n sicrhau 
bod pleidleisiau'n cael eu rhedeg yn dda; gan alluogi pleidleiswyr i 
gael hyder yn y broses etholiadol wrth farcio'u papur pleidleisio.  
 
Dyw pethau ddim yn aros yn eu hunfan ym myd etholiadau. I rai 
ohonoch chi, bydd etholiadau mis Mai ar eich pennau cyn hir, ac 
mae hyn yn ogystal â’r posibilrwydd o bleidlais sydd heb ei threfnu 
eto. Mae un peth yn sicr, mae eich ymrwymiad yn sicrhau bod 
pleidleiswyr yn gallu dweud eu dweud ac arfer eu hawl 
ddemocrataidd. 
 
Diolch. 

 

 

Cynllun arsyllwyr etholiadol: ymateb i ymgynghoriad a Chod 
Ymarfer wedi'i ddiweddaru 
 
Heddiw, dydd Mercher 19 Rhagfyr, ry'n ni wedi cyhoeddi ein 
hymateb i'r ymgynghoriad diweddar ar gynllun arsyllwyr etholiadol. 
 
Mae ein Cod Ymarfer wedi'i ddiweddaru hefyd wedi ei osod gerbron 
Senedd y DU a Senedd yr Alban heddiw. 
 
Fe dderbyniom ymatebion i'r ymgynghoriad gan nifer o randdeiliaid. 
Ar y cyfan roedd yr ymatebion yn gadarnhaol ac yn croesawu'r 
newidiad y gwnaethom gynnig gwneud i'r cynllun a'r Cod Ymarfer. 
Yn ogystal, fe wnaethom dderbyn nifer o awgrymiadau ar gyfer 

 

 

Cynnwys 
 

Hwyl fawr wrth Claire 
Bassett 
 
Neges gan Claire Bassett, 
Prif Weithredwr y Comisiwn 
Etholiadol. 

 
Cynllun arsyllwyr 
etholiadol: ymateb i 
ymgynghoriad a Chod 
Ymarfer wedi'i ddiweddaru 
 
Gwybodaeth am a dolen i'n 
hymateb i'r ymgynghoriad 
diweddar a'r Cod Ymarfer i 
arsyllwyr etholiadol wedi'i 
ddiweddaru. 

 
Adroddiad y Comisiwn 
Etholiadol ar gost darparu 
refferendwm ar aelodaeth y 
DU o'r Undeb Ewropeaidd 
ym Mehefin 2016 
 
Gwybodaeth am a dolen i 
adroddiad y Comisiwn a 
gyhoeddwyd ddydd Gwener 
14 Rhagfyr. 

 
Mynediad at etholiadau: 
cais arall i rannu 
enghreifftiau o arfer da 
 
Mynediad at etholiadau: cais 
arall i rannu enghreifftiau o 
arfer da 

 
Penodi tri Chomisiynydd 
newydd i'n Bwrdd 
 
Gwybodaeth am y tri 
Chomisiynydd newydd sydd 
wedi'u penodi i'n bwrdd. 

 
Swydd ar gael yn y 
Comisiwn Etholiadol 
 
Gwybodaeth am swydd a sut 

newidiadau eraill, sydd wedi dylanwadu ar y Cod terfynol. 
 
Ry'n ni nawr yn cymryd nifer o gamau i ddiweddaru'r cynllun. Mae'r 
rhain yn cynnwys:  
 

• Lansio proses ar-lein newydd ar gyfer unigolion a 
sefydliadau sydd am eu hachredu fel arsyllwyr etholiadol o 
fis Ionawr 2019. 

• Ail-ddylunio’r bathodyn arsyllwyr etholiadol fydd yn cael ei roi 
i bob arsyllwr o fis Ionawr 2019. 

• Datblygu rhaglen o waith i wella'r canllawiau sydd ar fael i 
arsyllwyr etholiadol a'r rheiny sy'n cynnal etholiadol. 

• Cyflwyno system adborth wirfoddol i arsyllwyr etholiadol o 
etholiadau nesaf sydd wedi'u trefnu ym mis Mai 2019. 

 

 

Adroddiad y Comisiwn Etholiadol ar gost darparu refferendwm 
ar aelodaeth y DU o'r Undeb Ewropeaidd ym Mehefin 2016 
 
Fel rhan o'n hymrwymiad i dryloywder, ry'n ni bellach wedi cyhoeddi 
ein hadroddiad ar gost darparu refferendwm ar aelodaeth y DU o'r 
Undeb Ewropeaidd ym Mehefin 2016 
 
Cost darparu'r refferendwm oedd £129.1 miliwn. Mae'r ffigwr hwn yn 
cynnwys: 
 

• Cost gweinyddu'r bleidlais - gan gynnwys rhedeg dros 
40,000 o orsafoedd pleidleisio, rhoi ac agor pleidleisiau post, 
a chyfrif y pleidleisiau - cyfanswm o £94.5 miliwn. 
 

• Grantiau statudol i'r ddau brif ymgyrchydd dynodedig, 
cyfanswm o £1.2 miliwn. 
 

• Costau danfon ar gyfer y ddau brif ymgyrchydd iddynt anfon 
postiad i bob etholwr neu gartref ym mhob ardal 
refferendwm ledled y DU, fel sydd wedi nodi mewn cyfraith. 
Roedd hyn yn gyfanswm o bron i £25.4 miliwn. 
 

• Cost ymgyrch ymwybyddiaeth y cyhoedd ledled y DU gan y 
Comisiwn Etholiadol i godi ymwybyddiaeth o'r bleidlais a 
darparu gwybodaeth ar sut i gymryd rhan, cyfanswm o £6 
miliwn. 

 
Ry'n ni'n cydnabod yn yr adroddiad bod problemau gyda'r system ar 
gyfer dyrannu cronfeydd ar gyfer digwyddiadau etholiadol 
cenedlaethol a hawlio ad-daliadau. Byddwn yn rhannu'n barn gyda 
Llywodraeth y DU ar sut y gellid gwella'r broses ar gyfer 
digwyddiadau etholiadol y dyfodol.  Ry'n ni'n ddiolchgar am eich 
cydweithrediad a'ch amynedd wrth i ni setlo'r hawliadau i gyd. 

 

 

Mynediad at etholiadau: cais arall i rannu enghreifftiau o arfer 
da 
 
Ym Mwletin 221, fe rannom grynodeb Llywodraeth y DU o'r 
ymatebion a dderbyniwyd ganddynt yn eu 'Galwad am Dystiolaeth 
ar Fynediad i Etholiadau'. Fe wnaethom hefyd ofyn i chi rannu 
esiamplau o unrhyw beth yr ydych yn ei wneud i wella hygyrchedd 

i wneud cais. 
 

 

Rydym yn cyhoeddi bwletinau yn 
rheolaidd. Maent yn un o'n prif 
ffyrdd o gyfathrebu gyda 
Swyddogion Canlyniadau, 
Swyddogion Cofrestru Etholiadol 
a'u staff. Mae rhifynnau'r 
gorffennol o Fwletinau Cymru, 
Lloegr a'r Alban ar gael yma. 
Gallwch hefyd danysgrifio i'n 
cylchlythyr Gweinyddiaeth 
Etholiadol. 
 
Rhowch wybod i ni  am unrhyw 
newidiadau staff yn eich tîm. 
Bydd hyn yn helpu i ni sicrhau 
bod ein rhestr bostio yn gyfredol. 
 
Os oes Swyddog 
Canlyniadau/Swyddog Cofrestru 
Etholiadol yn cael eu penodi yn 
eich awdurdod, cysylltwch â'r tîm 
yng Nghymru drwy e-bostio 
gwybodaeth@comisiwnetholiado
l.org.uk. 
 
Ry'n ni'n anfon y cylchlythyr yma 
atoch gan ei fod yn cynnwys 
gwybodaeth bwysig am waith y 
Comisiwn Etholiadol sy'n 
berthnasol i chi. Mae'r 
cylchlythyr yn rhan o dasg 
gyhoeddus y Comisiwn 
Etholiadol sydd â'i sail yn Neddf 
Pleidiau Gwleidyddol, Etholiadau 
a Refferenda 2000. Byddwn yn 
rheoli eich gwybodaeth bersonol 
a manylion cyswllt yn unol â 
Rheoliadau Diogelu Data 
Cyffredinol a deddfwriaeth 
diogelu data'r DU, fel sydd yn ein 
hysbysiad preifatrwydd 
(https://www.comisiwnetholiadol.
org.uk/privacy-notice 
<https://www.electoralcommissio
n.org.uk/cymru/privacy-notice>) 
 
Os nad ydych am dderbyn y 
cylchlythyr yma mwyach, 
gallwch ddad-danysgrifio unrhyw 
bryd. 

etholiadau. 
 
Diolch i bawb sydd wedi rhannu esiamplau gyda ni hyd yn hyn. 
Byddwn yn cysylltu â chi cyn bo hir ynghylch sut i rannu'r rhain yn 
ehangach.  
 
Os nad ydych wedi cysylltu eto, e-bostiwch y swyddfa yng 
Nghaerdydd i ddweud beth yr ydych chi'n ei wneud yn eich ardal 
chi. Er enghraifft, efallai eich bod chi'n cynnig hyfforddiant penodol i 
staff gorsafoedd pleidleisio, hyrwyddo'r gefnogaeth yr ydych yn ei 
roi i bobl anabl, neu weithio gydag elusennau a grwpiau lleol. 
 
Edrychwn ymlaen at glywed gennych. 

 

 

Penodi tri Chomisiynydd newydd i'n Bwrdd 
 
Mae tri Chomisiynydd newydd wedi'u henwebu gan bleidiau 
gwleidyddol wedi'u cymeradwyo gan Dŷ'r Cyffredin i fod ar Fwrdd y 
Comisiwn Etholiadol: 
 

• Mae'r Arglwydd Gilbert o Banteg, wedi'i gymeradwyo fel 
Comisiynydd enwebwyd gan y Blaid Geidwadol; 

• Mae Joan Walley  wedi'i chymeradwyo fel y Comisiynydd a 
enwebwyd gan y Blaid Lafur; a  

• Mae Alastair Ross wedi'i gymeradwyo fel y Comisiynydd a 
enwebwyd gan y pleidiau llai.  

 
Caiff y broses ddewis ar gyfer Comisiynwyr ei gynnal gan Bwyllgor y 
Llefarydd ar y Comisiwn Etholiadol ac mae'r penodiadau wedi'u 
cyflwyno i gael cydsyniad brenhinol gan y Frenhines. 
 
Mae mwy o wybodaeth ar gael yn ein datganiad i'r wasg. 

 

 

Swydd ar gael yn y Comisiwn Etholiadol 
 
Ry'n ni'n recriwtio am Uwch Ymgynghorydd - Canllawiau Etholiadol. 
 
Y dyddiad cau ar gyfer ceisiadau yw canol dydd Sul 6 Ionawr 2019. 
 
Mae'r rôl ar gontract penodol am ddwy flynedd, a byddem yn barod i 
ystyried secondiad. I gael sgwrs anffurfiol am y rôl, cysylltwch gyda 
Mark Pascoe, Rheolwr Canllawiau, drwy ffonio 020 7271 0690. 
 
Os hoffech chi gael mwy o wybodaeth neu os hoffech wneud cais, 
ewch i dudalen recriwtio ein gwefan. 

 
Y Comisiwn Etholiadol, Cymru 
Tŷ'r Cwmnïau, Ffordd y Goron, Caerdydd, CF14 3UZ  
Ffôn: 0333 103 1929   
Textphone: 18001 020 7271 0500 
gwybodaeth@comisiwnetholiadol.org.uk 
www.comisiwnetholiadol.org.uk 
© Y Comisiwn Etholiadol 2018 

